
MOLIYAVIY VOSITACHILAR ORASIDA SUGURTA
KOMPANIYALARINING TUTGAN O‘RNI

Olimjonova Hulkar To‘lqin qizi
Toshkent davlat yuridik universiteti magistranti

hulkar@civil.uz

Annotatsiya. Maqolada sug‘urta kompaniyalarining moliyaviy vositachi
sifatida roli ochib berilgan. Sug‘urta kompaniyalari moliyaviy vositachi sifatida
moliya bozorining, ayniqsa kapital bozorining muhim ishtirokchisi hisoblanadi.
Ular moliya bozorida raqobatni kuchaytirish, mamlakatda sug‘urta sohasini
rivojlantirishda va uni keng targ‘ib qilishda katta ahamiyatga ega hisoblanadi.

Kalit so'zlar: moliyaviy vositachilar, moliya bozori, iqtisodiyot, kapital
bozori, sug‘urta kompaniyalari, sug‘urta bozori.

Kirish. Zamon jadal rivojlanib borayotgan bir vaqtda har bir davlatning
rivojlanishi hamda yuksalishi uchun iqtisodiyotning o‘rni katta. Shu jumladan,
respublikamiz iqtisodiy hayotining barcha sohalarida bosqgichma-bosqich olib
borilayotgan islohotlarni chuqurlashtirish borasida gilinayotgan ishlar, birinchi
navbatda, makroiqtisodiy barqarorlikni ta’'minlashga va mustahkam moliya
tizimini yaratishga, xususiylashtirish jarayonlarini yanada chuqurlashtirishga,
kichik biznes va xususiy tadbirkorlikka ko‘maklashishga, dehqon-fermer
xo‘jaliklari faoliyatiga investitsiyalarni jalb qilishga keng yo‘l ochib berish hamda
eksport sur’atlarini o‘stirishga qaratilgan.

Sohaning eng muhim subyektlaridan biri bu moliya vositachilari
hisoblanadi.

Moliyaviy vositachilik - bu turli xil xo‘jalik yurituvchi subyektlarning giymat
harakatini tashkil etish va jamg‘armalarni investitsiyalarga aylantirish
ehtiyojlarini qondiradigan institutlar, vositalar va bozorlar yigindisidir.
Moliyaviy vositachilar eng muhim makroiqtisodiy tartibga soluvchi hisoblanadi.
Ularning paydo bo‘lishi va rivojlanishining sababi quyidagilar edi:

- ishlab chiqarishning rivojlanish sur’atlari bilan individual kapital
jamg‘arish chegaralari o‘rtasidagi nomuvofiqliklar;

- diskretlik va reproduktiv jarayonning uzluksizligini ta’'minlash zarurati
o‘rtasidagi qarama-qarshiliklar;

- investorning daromad olish ehtiyoji va uning investitsiya bozoriga kirish
imkoniyati o‘rtasidagi tafovut;

- aktiv parametrlaridagi nomutanosiblik va xo‘jalik yurituvchi
subyektlarning majburiyatlari.

Moliyaviy vositachilarning asosiylari sifatida banklar, investitsiya va
sug‘urta kompaniyalarini ko‘rsatish mumkin.

Sug‘urta sanoati dunyo mamlakatlari moliyaviy tizimlarida juda muhim
orin tutadi. Jahon sug‘urta bozori yil sayin ortib borayotgan o‘sishni gayd
etmoqda, bu asosan rivojlanayotgan mamlakatlarda sug‘urta bozorining ochilishi
tufayli sodir bo‘lmoqda.

Rivojlanayotgan mamlakatlarda sug‘urta bozorlari yaqin vaqtgacha chet el
kompaniyalari uchun yopiq edi, shuning uchun raqobatning yetishmasligi va yana
shu kabi boshqga sabablar tufayli sugurta kompaniyalari yetarli darajada
rivojlanmagan.

Sug‘urta kompaniyalari bir necha sabablarga ko‘ra moliyaviy vositachilar
deb sanaladi.

Birinchi sabab, ular o‘z mijozlaridan keyingi investitsiyalar uchun mablag’
oladilar. Ko‘p odamlar sugurta kompaniyalaridan jamg‘armalarining katta
qismini investitsiya qilib beradigan muassasa sifatida foydalanadilar.

Ushbu institutlarning moliyaviy vositachi sifatida topilishining yana bir
sababi shundaki, bu institutlar oz mijozlarining investitsiya qilingan aktivlarini
ularga pul keltiradigan bir qator investitsiyalarga joylashtiradilar. Shunday qilib,
ular bir sektordan resurslar olib, boshqa sohaga investitsiya kiritadilar. Sug‘urta
kompaniyalari 0z mijozlari nomidan tovon to‘lash evaziga tavakkalchilik bilan
shug‘ullanadilar. Sug'urta kompaniyalari kutilayotgan zararni to'lash va ma'lum
foyda keltirish uchun kerakli sug‘urta badallarni undirish orqali foyda oladi.

Sug‘urtalangan shaxs uchun sug‘urtaning ahamiyati uni turli xavf-
xatarlardan himoya qilishdir. Katta kapital sug‘urta orqali hosil bo‘ladi va

oldindan aytib bo‘lmaydigan hodisalar uchun milliy jamg‘armalarning bir qismini
tashkil giladi va har bir mamlakat iqtisodiyoti uchun sug‘urtaning ahamiyati juda
katta. Sug‘urta tashkilotlarining aktivlari ko‘chmas va ko‘char mulkka, pul
mablaglariga, qimmatli qog‘ozlarga va boshqa mulkiy huquqglarga egalik
huqugqini ifodalaydi.

Sug‘urta kompaniyasining foydasi - hisobot davridagi umumiy xarajatlarni
qoplashda qoladigan daromadning bir gismidan olinadi. Sug‘urta tashkiloti
sugurta paytida oz zimmasiga olgan barcha risklarni qoplay oladimi yoki
yo‘qligini ko‘rib chiqishi shart. Agar buning iloji bo‘lmasa, ularni gayta
sug‘urtalash yoki birgalikda sug‘urta qilish yo‘li bilan ta’minlashi shart.

